
ஶ்ரீஶ்வேதாயநவ்யாஸ உவாச ।
ௐ நமோ யுக³ரூபாய நமஸ்திஷ்யாதி³மோக்ஷிணே ।
பா³லயோகி³நீநாதா²ய நமஸ்தே பா³லயோகி³நே ॥ 1॥
நமோऽஸங்க்²யசரித்ராய நமஶ்சாநந்த³வார்த⁴யே ।
நமஸ்தே பா³லக்ரு’ஷ்ணாய பா³லாந்தராத்மநே நம:॥ 2॥
சித³சித்³வபுஷேऽநாதி³ஶ்ரீக்ரு’ஷ்ணாய நமோ நம: ।
ப³த்³ரிகாபதயே நரநாராயணாத்மநே நம:॥ 3॥
ஸர்வஸௌக்²யவிதா⁴த்ரே தே ஸர்வத⁴ர்மாதி⁴காரிணே ।
யாவல்லீலாதி³வாஸ்யாய நமஸ்தே ஸாது⁴ரூபிணே ॥ 4॥
ஸாத்⁴வீஶக்திஸுமிஶ்ராய ஸ்வர்ணரேகா²ஜடாத்⁴ரு’கே³ ।
ஏகரஸஸ்வரூபாய ஸரோஜநீஜுஷே நம:॥ 5॥
ஏகதா⁴ த³ஶதா⁴ ஸஹஸ்ரதா⁴ கோட்யர்பு³தா³ப்³ஜதா⁴ ।
காந்தாகாந்தோऽந்விதஶ்சாஸ்தே ப்ரு’த²க் சாபி ச தே நம:॥ 6॥
யோ த³தா⁴ர து ராதா⁴யா: க்ரு’தே க்ரு’ஷ்ணம் நிஜம் வபு: ।
யஶ்ச ஶ்ரிய: க்ரு’தே நாராயணோ நாராயணேஶ்வர:॥ 7॥
யஶ்ச ரம்யம் வாஸுதே³வம் வ்யூஹம் த³தா⁴ர ஸ்ரு’ஷ்டயே ।
யஶ்ச ஹிரண்மயம் ரூபம் விஷ்ணுரூபம் த³தா⁴ர ச ॥ 8॥
ததா² திஷ்யாऽர்தி³தாநாம் தூத்³தா⁴ராய தாபஸாம் வபு: ।
த⁴ர்மாத்³த³தா⁴ர ப⁴க³வாந் நரநாராயணாத்மகம் ॥ 9॥
ஸர்வதா² கருணாபூர்ணம் ஸாது⁴ஶீலஸமந்விதம் ।
முக்தர்ஷிஸேவிதம் ஶாந்தம் தம் நமாமி பரேஶ்வரம் ॥ 1.10॥
இதி ஶ்ரீலக்ஷ்மீநாராயணீயஸம்ஹிதாயா: திஷ்யஸந்தாநாத்மகஸ்ய சதுர்த²க²ண்டே³

ப்ரத²மாத்⁴யாயந்தர்க³தம் பரமேஶ்வரஸ்தோத்ரம் ஸம்பூர்ணம் ।

லக்ஷ்மீநாராயணீயஸம்ஹிதா । க²ண்ட³ 4। அத்⁴யாய 1/1-10॥

